
Rapport Annwali 2022 - Kunsill Malti għas-Settur tal-Volontarjat  

 

Il-Kompożizzjoni tal-Kunsill 

Wara l-emendi tal-Att VO fl-2018 il-5 Kunsill kellu jkun magħmul minn Chairperson u għaxar membri 
oħra. Minn dawn il-ħdax-il membru għandu jinħatar membru wieħed (1) mill-Ministru biex 
jirrappreżenta lill-Gvern; erba' (4) membri għandhom jinħatru mill-Ministru minn fost is-settur tal-
volontarjat biex jirrappreżentaw organizzazzjonijiet volontarji (A); u sitt (6) membri għandhom jiġu 
eletti direttament mis-settur volontarju (B). 

Il-ħames Kunsill Malti għas-Settur tal-Volontarjat kien magħmul minn dawn il-membri g]al din is-sena: 

Dr Noel Camilleri - Chairperson 

Is-Sinjura Doris Bingley - Membru 

Is-Sur Leslie Bonnici - Membru 

Is-Sinjura Gertrude Buttigieg - Membru 

Is-Sinjura Laura Cunningham - Membru 

Is-Sur Robert Farrugia - Membru 

Sur Saviour Grech - Membru 

Is-Sur Edward Gruppetta - Membru 

Is-Sur Mariah Meli - Membru (rep. tal-Gvern minn April 2021) 

Is-Sur Jorge Spiteri - Membru  

Dr. Corrine Wood (Wara r-riċenja tas-Sur Damian Attard fl-2021) - Membru 

Is-Sur Mauro Pace Parascandalo - Uffiċjal Kap Eżekuttiv 

 

Il-Ħidma tal-Kunsill 

Il-ħames Kunsill tal-MCVS iltaqa’ ħdax-il darba matul l-2022. Matul din is-sena kien hemm 
kontinwazzjoni tal-ħidma mwettqa mill-Kunsill fis-snin ta’ qabel, li kkonsolida l-proġetti u l-inizjattivi 
mibdija bħall-Programm ta’ Taħriġ u Bini ta’ Kapaċità għall-Amministraturi tal-Organizzazzjonijiet 
Volontarji, il- skemi ta’ appoġġ għall-finanzjament, u l-Premju Nazzjonali għall-Volontarjat. 

Għal-laqgħa tal-Kunsill li saret f’Ġunju 2022 immexxija miċ-Chairperson Dr Noel Camilleri, il-Kunsill 
Malti għas-Settur tal-Volontarjat stieden lill-Kummissarju għall-Organizzazzjonijiet Volontarji fejn 
kienet diskussa l-liġi tal-Volontarjat u t-trieq il-quddiem permezz ta’ Task Force, fejn il-Kunsill huwa 
mistieden jiħħarteċipa, sabiex isiru emendi fl-istess liġi.   

Servizzi mogħtija mill-Kunsill Malti għas-Settur tal-Volontarjat 

Il-Kunsill kompla jaħdem fuq is-servizzi offruti lis-settur, jibni fuq, u jikkonsolida dawk mogħtija fis-snin 
ta’ qabel. Il-Kunsill kompla jżomm aġġornati t-tliet ‘web sites’ ewlenin li jamministra li huma 
www.maltacvs.org, www.vofunding.org.mt u www.volunteers.mt. 

Is- www.maltacvs.org  huwa s-sit ewlieni tal-Kunsill li jipprovdi l-aħħar informazzjoni kif ukoll servizzi 
oħra b’rabta mas-Settur tal-Volontarjat bħad-Direttorju tal-VO online u l-booking online taċ-Ċentri 
Volontarji. It-tieni ‘web portal’ huwa www.volunteers.mt  li jappoġġja individwi biex jirreġistraw bħala 
voluntiera taħt il-“Voluntiera Malta” li hija l-pjattaforma nazzjonali ewlenija ta’ volontarjat għall-
impenn ċiviku biex tikkontribwixxi lejn il-promozzjoni u l-appoġġ tal-volontarjat f’Malta. 

It-tielet ‘web portal’ huwa www.vofunding.org.mt  li huwa portal ta’ finanzjament one-stop-shop għal 
Vos li jiġbor flimkien il-fondi nazzjonali kollha mmirati għal Vos kif ukoll fondi oħra ġestiti minn 
operaturi ta’ fondi lokali, li jipprovdi informazzjoni, applikazzjonijiet online kif kif ukoll il-ġestjoni tad-
dejta dwar proġetti ta’ finanzjament u l-benefiċjarji tagħhom. Din il-pjattaforma hija marbuta ma’ 
Mobile App VO Funding Malta. Fil-fatt, dan il-portal bħalissa qed jappoġġja sitt Ministeri/Entitajiet 
differenti u għoxrin linja ta’ finanzjament differenti. 

 

Ċentri tal-Volontarjat f'Malta u Għawdex 

Bħala parti mill-impenn li jingħata appoġġ u spazju lill-għaqdiet volontarji f’Malta u Għawdex, il-Kunsill 
Malti għas-Settur tal-Volontarjat kompla bis-servizzi tiegħu permezz ta’ dawn iċ-ċentri li joffru kemm 
support kif ukoll spazju għall-għaqdiet volontarji. Fil-fatt  iċ-Ċentru tal-Volontarjat iservu  
primarjament biex irawwmu u jiżviluppaw il-volontarjat fil-komunità kif ukoll jappoġġaw 
organizzazzjoni volontarja ta’ daqs żgħir u medju fl-operat tagħhom.  

 

Skemi ta' Finanzjament 

Matul l-2022 il-Kunsill Malti għas-Settur tal-Volontarjat appoġġja 'l fuq minn 75 Organizzazzjoni 
Volontarja permezz tal-Iskema ta' Appoġġ għall-Inizjattivi Żgħar (SIS) u l-Iskema ta' Proġetti tal-
Organizzazzjonijiet Volontarji (VOPS) b'ammont totali ta' €800,000. Dawn l-iskemi fl-aħħar snin 
appoġġjaw proġetti komunitarji mwettqa minn għaqdiet volontarji li jaħdmu fid-diversi oqsma tas-
settur. 

F’Marzu il-Kunsill Malti għas-Settur tal-Volontarjat (MCVS) għamel iċ-Ċerimonja annwali tal-Għotja 
tiegħu biex iqassam fondi taħt l-Iskema tal-Proġetti tal-Organizzazzjonijiet Volontarji (VOPS) u l-Iskema 
ta’ Appoġġ għall-Inizjattivi Żgħar (SIS). Din is-sena kien hemm 43 organizzazzjoni li jibbenefikaw taħt l-
Iskema VOPS u 40 organizzazzjoni taħt l-Iskema SIS. L-ammont ta’ fondi impenjati taħt dawn l-iskemi 
kien jammonta għal €830,000. Iċ-Ċerimonja saret fil-Lukanda Radisson Blu, San Ġiljan taħt il-patroċinju 
tal-Onor. Julia Farrugia Portelli , Ministru għall-Inklużjoni, Benessri Soċjali u Organizzazzjonijiet 
Volontarji li ppreżentat l-għotjiet fil-preżenza ta’ Dr Noel Camilleri, Chairperson MCVS u s-Sur Mauro 
Pace Parascandalo, CEO, MCVS. 

Il-Fond tas-Soċjetà Ċivili (CSF) kien fond ieħor immexxi mill-Kunsill Malti għas-Settur tal-Volontarjat li 
huwa impenjat li jipprovdi inċentivi finanzjarji biex jappoġġja l-involviment tas-CSOs f’attivitajiet ma’ 
organizzazzjonijiet oħra mhux biss fuq livell lokali iżda wkoll fuq livell Ewropew bil-għan. li jinkoraġġixxi 
l-iskambju tal-aħjar prattiki, għarfien, u informazzjoni fost organizzazzjonijiet fuq livell lokali u 
internazzjonali. Is-CSF jappoġġa VOs b'baġit totali ta' €125,000 fis-sena. 

L-Iskema Volontarja taż-Żgħażagħ (YVS) hija inizjattiva oħra maħsuba biex tgħin liż-żgħażagħ itejbu l-
ħiliet tagħhom u l-prospetti ta’ impjieg billi tagħtihom l-opportunità li jibdew il-volontarjat bħala parti 
mill-proċess ta’ tagħlim mhux formali u informali tagħhom filwaqt li tappoġġja lill-Organizzazzjonijiet 
Volontarji biex jattiraw liż-żgħażagħ lejn volontarjat. Din l-iskema tappoġġa wkoll liż-żgħażagħ biex 
jesperjenzaw il-volontarjat barra l-pajjiż, iżidu l-ħiliet taż-żgħażagħ permezz tal-esperjenza prattika tal-
volontarjat barra l-pajjiż, it-tagħlim ta’ lingwi oħra, l-iżvilupp tal-kapaċità li jinteraġixxu ma’ persuni ta’ 
lingwa u kultura differenti u t-tixrid tat-tolleranza fost iż-żgħażagħ. Sfortunatament, il-mobilità taż-
żgħażagħ, minħabba s-sitwazzjoni pandemika, ġiet affettwata b'mod negattiv.  

Bħala parti minn din l-iskema f’Ġunju ġiet imnhedija il- Youth Volunteer Engage Scheme – YVS. Għal 
dan il-għan il-Kunsill Malti għas-Settur tal-Volontarjat iffirma Memorandum ta’ Ftehim mal-
Fondazzjoni għas-Servizzi ta’ Ħarsien Soċjali (FSWS) biex jikkollaboraw f’inizjattiva ġdida. Din l-
inizjattiva hija maħsuba biex tappoġġja żgħażagħ b’diffikultajiet soċjali bl-involviment ma' 
organizzazzjonijiet volontarji, sabiex jintegraw aħjar u joffrulhom esperjenza terapewtika kif ukoll l-
opportunità li jitgħallmu ħiliet ġodda li jagħmluhom aktar impjegabbli. Dan l-iffirmar sar mis-Sur 
Mauro Pace Parascandalo, CEO MCVS u s-Sur Alfred Grixti, CEO FSWS, fil-preżenza tal-Onor. Julia 
Farrugia Portelli, Ministru għall-Inklużjoni, Organizzazzjonijiet Volontarji u Affarijiet tal-Konsumatur, l-
Onor. Michael Falzon, Ministru għal Politika Soċjali u Drittijiet tat-Tfal, u Dr Noel Camilleri, Chairperson 
MCVS is-Sinjura Nancy Caruana, Segretarju Permanenti MIVC, is-Sur Mark Musu, Segretarju 
Permanenti MSPC u s-Sur Jesmond Saliba, Kummissarju għall-VOs. 

 

Ministru għall-Inklużjoni, Benessri Soċjali u Organizzazzjonijiet Volontarji Onor. Julia Farrugia 
Portelli żżur l-uffiċċji tal-MCVS 

F’Jannar il-Ministru għall-Inklużjoni, Benessri Soċjali u Organizzazzjonijiet Volontarji Onor. Julia 
Farrugia Portelli żaret l-uffiċini tal-Belt Valletta għall-ewwel laqgħa uffiċjali tagħha mal-Kunsill Malti 
għas-Settur tal-Volontarjat. Waqt il-laqgħa, iċ-Chairperson Dr Noel Camilleri ta ħarsa ġenerali lejn il-
pjanijiet tal-kunsill lill-Onor. Julia Farrugia Portelli, waħda mill-prijoritajiet hija l-ħolqien ta’ aktar 
opportunitajiet għal Organizzazzjonijiet Volontarji oħra biex japplikaw għall-fondi kif ukoll iċ-
ċentralizzazzjoni tal-istess fondi biex jiggarantixxu aktar effiċjenza. 

Onor. Julia Farrugia Portelli qalet li li tkun voluntiera hija xi ħaġa li ġġib tant sodisfazzjon, speċjalment 
peress li esperjenzaha b’mod dirett. Barra minn hekk, semmiet li kieku l-volontarjat qatt jieqaf, inkunu 
qed inwaqqfu l-ispirtu ta’ komunità fil-lokalitajiet tagħna. L-Onor. Julia Farrugia Portelli żiedet tgħid li 
l-attiviżmu ta’ nies li jagħtu l-kontribut tagħhom jista’ jiġi traċċat lura għal meta kienu voluntiera. 
Waħda mill-fokus tal-volontarjat hija fuq iż-żgħażagħ tagħna, peress li l-volontarjat jista’ joħloq spazju 
fejn ikunu jistgħu jitgħallmu ċerti settijiet ta’ ħiliet li kieku, qatt ma kienu jiksbu minn ambjent ta’ skola. 

Iċ-Chairperson Dr Noel Camilleri ppreżenta lill-Onor. Julia Farrugia Portelli bil-Proposta tal-Kunsill 
għall-manifesti Elettorali għall-Elezzjoni Ġenerali li ġejja. Dr Noel Camilleri wera l-apprezzament tiegħu 
għall-Onor. Żjara Julia Farrugia Portelli biex tiltaqa’ mal-Kunsill. 

 

Proposti Elettorali għas-Settur tal-Volontarjat 

Fi Frar il-Kunsill Malti għas-Settur tal-Volontarjat ippreżenta l-proposti tal-MCVS f’isem is-Settur tal-
Volontarjat għall-Manifest Elettorali liż-żewġ partiti ewlenin rappreżentati fil-Parlament. 

L-ewwel delegazzjoni mmexxija miċ-Chairperson Dr Noel Camilleri ppreżentat il-proposti lill-President 
tal-Partit Laburista Dr Ramona Attard u lis-CEO tal-Partit Laburista s-Sur George Azzopardi. Bħala parti 
mid-delegazzjoni tal-MCVS kien hemm ukoll is-Sur Edward Gruppetta u s-Sur Jorge Spiteri, Membri 
tal-Kunsill tal-MCVS u s-Sur Mauro Pace Parascandalo, CEO tal-MCVS. 

It-tieni delegazzjoni mmexxija mid-Deputat Chairperson is-Sur Robert Farrugia ppreżentat il-proposti 
elettorali lis-Segretarju Ġenerali tal-Partit Nazzjonalista Dr Michael Piccinino. Ffurmaw parti mid-
delegazzjoni tal-MCVS kien hemm is-Sur Edward Gruppetta u s-Sinjura Mariah Meli, Membri tal-Kunsill 
tal-MCVS u s-Sur Mauro Pace Parascandalo, CEO tal-MCVS. 

Iż-żewġ laqgħat kienu kordjali ħafna u miftuħa għal diskussjoni fejn iż-żewġ partiti politiċi kienu riċettivi 
ħafna għall-fehmiet u l-proposti ppreżentati mill-MCVS f’isem u rappreżentant tas-Settur tal-
Volontarjat f’Malta u Għawdex. 

Il-Proposti Elettorali tal-MCVS jinsabu fil-link li ġej: https://maltacvs.org/wp-
content/uploads/2022/02/Moving-Forward-Together-Booklet.pdf  

 

Pubblikazzjonijiet 

Wara li fis-snin li għaddew l-MCVS introduċa sistema ta’ mass mail fejn is-settur kien infurmat b’dak li 
kien qed jiġri u li jikkonċernah minn Ġunju ta’ din is-sena żied servizz ieħor. Filwaqt li s-sistema tal-
mass mail tkompliet, bdiet tinħareġ publikazzjoni online kull nhar ta’ Erbgħa – MCVS News Alert. F’din 
il-publikazzjoni is-settur tal-volontarjat ikun infurmat b’dawk l-inizjattivi, fondi u taħriġ li l-istess Kunsill 
ikun qed iħejji. B’dan il-mod l-informazzjoni tal-Kunsill ma tintilifx mal-bosta messaġġi oħra u s-settur 
ikun qed jistenniha.Il-pubblikazzjonijiet jinstabu wkoll fuq il-‘website’ tal-Kunsill fil-link: 
https://maltacvs.org/mcvs-newsletter-2/  

 

Parteċipazzjoni f’Freshers’ Weeks 

Fl-2022 l-MCVS ipparteċipa fil-Freshers’ Weeks organizzati kemm mill-Universita’ ta’ MAlta kif ukoll 
mill-MCAST, parteċipazzjoni li kienet suċċess kbir b’numru rekord ta’ viżitaturi fuq l-istands tal-MCVS. 
Mhux biss l-istudenti u l-letturi żaru l-istand biex jitgħallmu aktar dwar ix-xogħol, il-programmi, u l-
appoġġ ta’ fondi disponibbli tal-MCVS iżda ħeġġew ukoll mijiet biex jissieħbu fl-iskema Voluntiera 
Malta. 

 

Proġett ENISIE 

Il-Kunsill Malti għas-Settur tal-Volontarjat għal dawn l-aħħar sentejn kien qed jipparteċipa fil-proġett 
ENISIE iffinanzjat mill-programm Interreg Italia Malta. Bħala parti minn dan il-proġett f’April il-Kunsill 
nhieda sessjonijiet ta’ taħriġ li ġejjin tul ix-xhur bejn April u Ġunju. Dawn is-sessjonijiet, mgħotija minn 
esperti f’kull qasam, kienu:  

·Sessjoni ta’ Informazzjoni dwar il-Ġestjoni tal-Voluntiera – L-Erbgħa 13 ta’ April 

·Sessjoni ta’ Informazzjoni dwar il-Ġestjoni tar-Riskju – L-Erbgħa 20 ta’ April 

·Sessjoni ta’ Informazzjoni tal-GDPR (Protezzjoni tad-Data) – L-Erbgħa 27 ta’ April 

·Sessjoni ta' Informazzjoni dwar ir-Rappurtar - L-Erbgħa 4 ta' Mejju 2022 

·Sessjoni ta’ Informazzjoni dwar il-ġestjoni tal-kontijiet (Finanzi) – L-Erbgħa 11 ta’ Mejju 

·Sessjoni ta’ Informazzjoni Annwali (OCVO) – L-Erbgħa 18 ta’ Mejju 

·Sessjoni ta’ Informazzjoni dwar il-Ġestjoni tal-Midja Soċjali + Informazzjoni dwar il-Marketing – L-
Erbgħa 25 ta’ Mejju 

·Sessjoni ta’ Informazzjoni dwar l-Ippjanar Strateġiku – L-Erbgħa 8 ta’ Ġunju 

Organizzazzjonijiet volontarji kienu mistiedna jattendu għas-sessjonijiet ta’ taħriġ tal-għażla tagħhom, 
fejn il-konkorrenza kienet waħda kbira u tagħmel kuraġġ sabiex din l-inizjattiva tkun repetuta.  

Se ssir jum ta’ ċerimonja biex jiġi inawgurat it-tnedija tal-proġett tas-Servizz Ċiviku Ewropew f’Malta – 
proġett immexxi mill-‘Collective for a European Civic Service’ li miegħu l-MCVS qed tikkollabora bħala 
organizzazzjoni msieħba, flimkien ma’ stati membri oħra bħal bħall-Italja, Franza u l-Awstrija. L-għan 
ta’ dan il-proġett huwa li jinkoraġġixxi liż-żgħażagħ voluntiera jipparteċipaw f’servizz volontarju kemm 
lokalment f’pajjiżhom kif ukoll f’pajjiż Ewropew permezz ta’ finanzjament tal-Korp Ewropew ta’ 
Solidarjetà. F’Malta, l-aspett lokali diġà qed jiġi realizzat permezz tas-Servizz Volontarju taż-Żgħażagħ 
li huwa mmexxi mill-MCVS. Barra minn hekk, billi tikseb it-tikketta ta’ kwalità Lead, l-MCVS se tkun 
tista’ wkoll tibda tospita voluntiera Ewropej b’numru ta’ VOs lokali differenti fl-2023. F’Ottubru 2022 
jibdew il-vjaġġ għas-Servizz Ċiviku Ewropew il-YMCA u l-Aġenzija Sapport li se jkunu qed jospitaw 2. 
voluntiera tal-ESC kull wieħed. 

 

Proġett Ewropew Ġdid 

Wara li tul dawn l-aħħar sena u nofs il- Kunsill Malti għas-Settur tal-Volontarjat kien qed jaħdem mill-
qrib dwar inizjattivi dwar il-volontarjat li hu joffri mal-entita’ uffiċjali Fraċiża dwar is-Servizz Ċiviku fejn 
dawn tal-aħħar jirrikonoxxu bħala prattiċi tajbin dawk immexxija mill-MCVS, l-istess MCVS kienet 
mistiendna ġewwa Strasburgu f’Settembru sabiex taqsam l-esperjenza tagħha ma pajjiżi oħra Ewropej 
fosthom Franza, Ġermanja, Italja u Polonja.  

B’riżultat ta’ dan tnhieda proġett Ewropew - Il-'Kollettiv għal Servizz Ċiviku Ewropew'. Dan ser jithieda 
f’Malta nhar il-21 ta’ Ottubru bi sħab bejn Il-Kunsill Malti għas-Settur tal-Volontarjat u s-Servizz Ċiviku 
Fraċiż taħt il-patronċinju tal-Onor. Julia Farrugia Portelli, Ministru għall-Inklużjoni, Organizzazzjonijiet 
Volontarji u Affarijiet tal-Konsumatur u l-Ambaxxata Franċiża f’Malta. L-iskop ta’ dan il-proġett huwa  
li jintroduċi u jippromwovi l-kunċett li għaqdiet volontarji Maltin potenzjalment jospitaw voluntiera 
żgħażagħ Ewropej permezz tal-Korp Ewropew ta’ Solidarjetà kif ukoll iħeġġeġ żgħażagħ Maltin 
jipparteċipaw fi proġett tal-ESC tal-għażla tagħhom fl-Ewropa. Se jipparteċipaw ukoll il-YMCA u l-
Aġenzija Sapport.  

 

Open Day – Iltaqa’ mat-Tim MCVS 

Is-Sibt 4 ta’ Ġunju 2022 l-MCVS Tim għandu kien preżenti fiċ-Ċentru tal-Voluntiera tax-Xewkija, 
Għawdex fejn iltaqa’ ma bosta Organizzazzjonijiet Volontarji li joperaw f'Għawdex. Matul din il-
ġurnata it-Tim tal-MCVS iltaqa' mal-għaqdiet waħda waħda biex tingħata informazzjoni u jkunu 
diskussi kwistjonijiet relatati mal-linji ta’ finanzjament immexxija mill-MCVS. Kienu wkoll indirizzati  
kwistjonijiet relatati mal-amministrazzjoni, il-loġistika u l-kapaċità tal-għaqdiet. Kienet ukoll 
organizzata laqgħat ta' Informazzjoni tas-SIS. Laqgħa simili saret fiċ-Ċentru tal-Volontarjat fir-Rabat, 
Malta, li sart fis-16 ta’ Lulju 2022. 

Premjijiet Nazzjonali tal-Voluntiera 2022 

Il-Kunsill Malti għas-Settur tal-Volontarjat nieda s-sejħa għan-nominazzjonijiet għall-Premju Nazzjonali 
tal-Volontarjat 2022. Il-premju tnieda miċ-Chairperson tal-Kunsill Dr Noel Camilleri flimkien mal-
Ministru tal-Inklużjoni, Organizzazzjonijiet Volontarji u Affarijiet tal-Konsumatur, l-Onor. Julia Farrugia 
Portelli fil-preżenza tal-Kummissarju Volontarju, is-Sur Jesmond Saliba, is-Segretarju Permanenti fl-
istess Ministeru, is-Sinjura Nancy Caruana, u s-CEO tal-Kunsill, is-Sur Mauro Pace Parascandalo. 

Il-premju, li ilu jsir mill-2011, huwa taħt il-patroċinju tal-E.T. il-President ta’ Malta Dr George Vella, 
għandu l-għan li jirrikonoxxi l-ħidma ta’ nies li qed jagħtu kontribut pożittiv lis-soċjetà u li huma ta’ 
ispirazzjoni għall-oħrajn. Din is-sena hemm ħames premjijiet li huma l-Premju Nazzjonali għall-
Volontarjat; Premju Żgħażagħ Voluntiera; Premju għall-Organizzazzjoni Volontarja; Premju għall-
Kumpanija li tassisti Organizzazzjonijiet Volontarji; u premju ġdid sponsorjat mill-Kummissarju għall-
Organizzazzjonijiet Volontarji, il-premju Victor Calvagna għat-Tfal fil-Volontarjat. 

Ir-rebbieħa ta’ dan il-premju jitħabbru f’serata apposta fil-5 ta’ Diċembru 2022, il-Jum dedikat għall-
Volontarjat mill-Ġnus Magħquda. 

 

 

 

Mauro Pace Parascandalo 
CEO 
MCVS 
 

 


